
coumnoJgiornd BA IOJIUTOJNIOTUSAHUHT
JKAMUATUMU3IA TYTTAH VPHU

YOSHLAR DUNYOQARASHIDA MAFKURAVIY IMMUNITETNI
SHAKLLANTIRISHDA TARBIYANING O’RNI

Fozil Sultonov

Respublika Ma’naviyat va Ma’rifat Markazi
“Ilmiy ekspertiza” bo’limi bosh mutaxassisi,
“Yosh volontyorlar akademiyasi” ilmiy kotibi,
1-darajali “Mehnat faxriysi”, akademik .
Malikova Dildoraxon Qobilovna

Mirzo Ulug’bek nomidagi O’zbekiston

Milliy universiteti magistranti

Annotatsiya: Ushbu maqolada tarbiya jarayoni hamisha shakllanishda davom etuvchi
jarayon ekanligi, shuningdek, yoshlar dunyoqarashida mafkuraviy immunitetni shakllantirishda
tarbiyaning o’rni va ahamiyati yoriti berilgan.

Kalit so’zlar: ma’naviyat, ma’rifat, kuchli, bilimli, barkamol, odob-axloq, ma’naviy tarbiya,
mafkuraviy tarbiya, g’oyaviy tarbiya.

Kishilik jamiyati taraqqgiyotining barcha bosqichlarida yoshlar tarbiyasi eng dolzarb
masalalardan biri bo’lib kelgan va shunday bo’lib qoladi. Chunki, taraqqiyot qanchalar yuksalgan
sari talab va extiyojlar ham shunga yarasha ortib boraveradi. Vaholanki, bundan o’n yil oldingi
yoshlar dunyogarashi bilan bugungi kundagi yoshlarni dunyoqarashi va hayotiy jarayonlari
o’rtasida naqadar katta farq borligini hayotning 0’zi ko’rsatib turibdi. Tarbiya jarayoni hamisha
shakllanishda davom etuvchi jarayondir. Aynigsa bugungi globallashuv davrida yoshlarimizga
ma’naviy tarbiya naqadar zururligini ta’kidlash joiz.

Davlatimiz rahabari Shavkat Mirziyoyevning BMT Bosh Assambleyasining 72-sessiyasida
“birinchi navbatda, yoshlarning ongu tafakkurini ma’rifat asosida shakllantirish va tarbiyalash eng
muhim vazifadir”, - deb ta’kidlab o’tgan edilar’.

Yoshlarimizga ma’naviy tarbiya bermay turib yuksak jamiyat ham, huquqiy davlat ham qurib
bo’Imaydi. Shu o’rinda 1-prezidentimiz asarida; - “Biz xalqimizning dunyoda hech kimdan kam
bo’lmasligi, farzandlarimizning bizdan ko’ra kuchli, bilimli, dono va albatta baxtli bo’lib yashashi
uchun bor kuch va imkoniyatlarimizni safarbar etayotgan ekanmiz, bu borada ma’naviy tarbiya
masalasi, hech shubhasiz, beqiyos ahamiyat kasb etadi.

Prezidentimiz Shavkat Mirziyoyev ta’kidlab o’tganlaridek, “Bizni hamisha o‘ylantirib
keladigan yana bir muhim masala — bu yoshlarimizning odob-axloqi, yurish-turishi, bir so‘z bilan
aytganda, dunyoqarashi bilan bog‘ligq. Bugun zamon shiddat bilan o‘zgaryapti. Bu o‘zgarishlarni
hammadan ham ko‘proq his etadigan kim — yoshlar. Mayli, yoshlar o‘z davrining talablari bilan
uyg‘un bo‘lsin. Lekin ayni paytda o‘zligini ham unutmasin. Biz kimmiz, qanday ulug® zotlarning
avlodimiz, degan da’vat ularning qalbida doimo aks-sado berib, o‘zligiga sodiq qolishga undab
tursin. Bunga nimaning hisobidan erishamiz? Tarbiya, tarbiya va faqat tarbiya hisobidan™.

Xalgimizning ma’naviy jihatdan yuksalib borishiga qaratilgan milliy g’oya targ’iboti, yoshlar
o’rtasida boshlangan mafkuraviy, g’oyaviy tarbiya uzluksiz bo’lishi kerak. Bunday mas’uliyatli
jarayon tanaffuzsiz davom etishi kerak va hech qachon bo’shligqa o’rin qoldirish kerak emas.

O’zbekiston yoshlar mamlakati bo’lganligi uchun ham ularni Vatanga muhabbat ruhida tarbiyalab

' O‘zbekiston Prezidenti Shavkat Mirziyoyev BMT Bosh Assambleyasining 72-sessiyasida nutq so‘zladi. //Xalq
so’zi 20 sentyabr 2017 yil.
2 https://standart.uz/ru/news/view?1d=963

borishga katta e’tibor qaratib kelinmoqda. Ulg’ayib kelayotgan yoshlarni Vatanparvarlik ruhida
tarbiyalash har bir fugaroning burchi va vazifasidir. Vatanimiz tarixini mukammal o’rganish, ulug’
allomalarimizni bilib borish har bir insonda 0’z Vatanining o’tmishi bilan g’ururlanish tuyg’usini
shakllantirib beradi.

Prezidentimiz Shavkat Mirziyoyev ko’rsatib o’tganlaridek, “Bugungi kunda “Farzandlarimiz
bizdan ko’ra kuchli, bilimli, dono va albatta baxtli bo’lishlari shart!” degan hayotiy da’vat har
birimizning, ota-onalar va keng jamoatchilikning ongi va qalbidan mustahkam o’rin egallagan™'.

Bu imkoniyatlardan oqilona foydalanish, kelajakda Vatanimiz nafaqat rivojlangan iqtisodiyoti,
mustahkam mudofaa qudrati bilangina emas, balki, ajoyib, go’zal qalbli, fidokor, barkamol
insonlari bilan ham dunyoga taniladi. Bunga bizning ishonchimiz komil va shu ezgu maqsad
yo’lida xormay-tolmay mehnat qilamiz.

Jamiyat taraqqiyotining har bir yangi bosqichi kishilarning ma’naviyatning, insonning bilim,
aql-idrok, ma’naviy-ma’rifiy kamolotiga bo’lgan ehtiyoji to’la qondiriladigan bosqich hech qachon
bo’lmaydi. Insoniyatning ma’naviyatga bo’lgan ehtiyoji nihoyasizdir. Jamiyat taraqqiyoti oldinga
qarab tadrijiy rivojlanib, tobora takomillashib, kengayib, chuqurlashib borgani kabi ma’naviy-
ma’rifiy kamolotning ham so’ngi nuqtasi bo’lmaydi. Ma’naviyat soxasida bir ehtiyojning
gondirilishi yana ko’plab talab va ehtiyojlarni yuzaga kelishiga, yangi ehtiyojlarning ro’yobga
chiqishi esa jamiyat taraqqiyotini o’tmishdan kelajakka tomon to’xtovsiz ilgarilab borishiga imkon
yaratadi. Jamiyatning ma’naviy va ma’rifiy taraqqiyoti shu tariqa abadiy davom etaveradi.

Muxtasar qilib aytganda, yoshlarimizning ma ' naviy olamida bo’shliq vujudga kelmasligi uchun
ularning qalbi va ongida sog’lom hayot tarzi milliy va umummilliy qadriyatlarga hurmat-eh’tirom
tuyg’usini bolalik paytidan boshlab shakllantirishimiz zarur. Toki yoshlarimiz milliy o’zligini,
shu bilan birga, dunyoni chuqur anglaydigan, zamon bilan barobar qadam tashlaydigan insonlar
bo’lib yetishsin. Ana shunda johil aqidaparastlarning “da’vati” ham, axlog-odob tushunchalarini
rad etadigan, biz uchun mutlaqo begona g’oyalar ham ularga o0’z ta’sirini o’tkaza olmaydi®.

Foydalanilgan adabiyotlar ro’yxati:

1. Ofzbekiston Prezidenti Shavkat Mirziyoyev BMT Bosh Assambleyasining 72-sessiyasida
nutq so‘zladi. //Xalq so’zi 20 sentyabr 2017 yil.

2. Erkin va farovon, demokratik O’zbekiston davlatini mard va olijanob xalqimiz bilan
birga quramiz. //Xalq so’zi, 14 dekabr 2016 yil.

3. LA.Karimov. “Yuksak ma’naviyat — yengilmas kuch”. —T.: “Ma’naviyat”. 2008. —B.119-
120.

4. https://standart.uz/ru/news/view?1d=963

! Erkin va farovon, demokratik O’zbekiston davlatini mard va olijanob xalqimiz bilan birga quramiz. //Xalq so’zi,
14 dekabr 2016 yil.
2 1.A Karimov. “Yuksak ma’naviyat — yengilmas kuch”. —T.: “Ma’naviyat”. 2008. —B.119-120.

